
30 iyun 2021-ci il, çərşənbə 11
Viləşçay Su Anbarı İstismarı İdarəsi 

2021-ci il üçün 
AÇIQ TENDER ELAN EDİR

Tender 1 (bir) lot üzrə keçiriləcəkdir.
Lot-2. Maşın-mexanizmlərə ehtiyat hissələrinin, cari təmir-tikinti işləri üçün 

avadanlıqların və sair materialların satın alınması. 
Tender iştirakçılarına təklif olunur ki, öz tender təkliflərini dövlət satınalma-

larının vahid internet portalı vasitəsilə elektron formada təqdim etsinlər. Tender 
təkliflərinin qiymətləndirilməsində aşağıdakı meyarlara üstünlük veriləcəkdir:

- aşağı qiymət, yüksək keyfiyyət, müqavilənin vaxtında yerinə yetirilməsi 
və podratçının aidiyyəti xidmətlər üzrə ixtisas göstəricilərinin uyğunluğu.
Müqavilənin yerinə yetirilmə müddəti 2021-ci il dekabrın 31-nə kimidir.Tenderlə 
əlaqədar məlumat almaq üçün elektron qaydada əlaqələndirici şəxs- Cəfərov 
Xanbaba Ağacəfər oğluna müraciət etmək lazımdır.

Ünvan -Masallı rayonu, Seybətin kəndi.
E-mail-vileshchaysaii@mst.gov.az
Telefon- 025-21-5-31-87.
İştirak haqqı 100 manatdır.
Ödənilmiş iştirak haqqı heç bir halda geri qaytarılmır.
Maraqlananlar tenderin əsas şərtlər toplusunu(əsas şərtlər toplusu 

Azərbaycan dilində hazırlanmışdır) tenderdə iştirak üçün elektron müraciət 
etdikdən və aşağıdakı hesaba qeyd olunan məbləğləri ödədikdən sonra dövlət 
satınalmalarının vahid internet portalı vasitəsilə elektron qaydada ala bilərlər.

Bank rekvizitləri :
Təşkilat – Viləşçay Su Anbarı İstismarı İdarəsi
VÖEN-6400132621
H/h –AZ15CTRE00000000000002352101
Bank-Dövlət Xəzinədarlığı Agentliyi
Kod-210005
VÖEN-1401555071
M/h-AZ 41 NABZ- 01360100000000000003944
S.W.İ.F.T.BİK- CTREAZ -22
Büdcə təsnifatının kodu-142330
Büdcə səviyyəsinin kodu-7
İddaçılar tenderdə iştirak üçün aşağıdakı sənədləri elektron formada təqdim 

etməlidirlər:
- iştirak haqqının ödənilməsini təsdiq edən bank sənədi;
- tender təklifi (tender təklifləri zərflərin açıldığı gündən sonra ən azı 30 

(otuz) bank günü qüvvədə olmalıdır);
- tender təklifinin birinci əlavəsi kimi tender təklifinin ümumi qiymətinin 1(bir) 

faizi məbləğində tender təklifinin təminatı-bank zəmanəti (təminatın qüvvədə 
olma müddəti tender təklifinin qüvvədə olma müddətindən ən azı 30 (otuz) 
bank günü çox olmalıdır);

- malgöndərənin (podraçının) tam adı, hüquqi statusu, qeydiyyatdan keçdiyi 
ölkə və rekvizitləri;

- malgönərənin (podraçının ) son bir ildəki (əgər daha az müddət fəaliyyət 
göstərirsə,bütün fəaliyyəti dövründəki) maliyyə vəziyyəti barədə bank sənədi;

- malgöndərənin (podraçının) ixtisas göstəricilərinə aid məlumat (bu 
məlumatlar tenderin əsas şərtlər toplusunda tələb olunan sənədlərdə və forma-
larda təqdim edilmişdir);

- Azərbaycan Respublikasında vergilərə və digər icbari ödənişlərə aid 
yerinə yetirilməsi vaxtı keçmiş öhdəliklərin olmaması haqqında müvafiq vergi 
orqanlarından arayışlar;

- Vergilər Nazirliyi tərəfindən həmin iddiaçıların işçilərinin sayı, əmlakları, 
avadanlıqları və lazımi texniki imkanlarının olmasına aid rəsmi arayış;

- Sosial Müdafiə Fonduna borcu olub-olmaması barədə arayış;
- iddiaçıların müvafiq mallar üzrə mənşə və uyğunluq sertifikatları.
Malgöndərənlər (podratçılar) 1 və 4 -cü bəndlərdə qeyd olunan sənədləri 

19 iyul 2021-ci il saat 17.00 -a kimi tender komissiyasına dövlət satınalmarının 
vahid internet portalı vasitəsilə elektron təqdim etməlidirlər.

Malgöndərənlər (podratçılar)öz tender təkliflərini və bank təminatını 29 iyul 
2021-ci il saat 17.00-a qədər elektron portal vasitəsilə təqdim etməlidirlər.

Göstərilən tarixdən gec təqdim edilən təkliflər dövlət satınalmalarının vahid 
internet portalı vasitəsilə qəbul olunmayacaqdır .

Tender təklifi zərfləri 30 iyul 2021-ci il saat 17.00-da elektron portal 
vasitəsilə açılaçaqdır.

Tender komissiyası

Cəfər Cabbarlı adına  
“Azərbaycanfilm” kinostudiyası 
istehsal etdiyi tammetrajlı bədii və sənədli filmlərin təsvir montaj 
işlərinin tamamlanması üçün rəqəmsal video montaj masasının, 
rəng və səsyazma işlərinin, mastering, mixing və s. edilməsi üçün 

səsyazma studiyasının icarə xidmətlərinin satın alınması məqsədilə 

AÇIQ TENDER ELAN EDİR
Tender 1 lot üzrə keçirilir.
Lot-1. Cəfər Cabbarlı adına “Azərbaycanfilm” kinostudiyasının istehsal 

etdiyi tammetrajlı bədii və sənədli filmlərin təsvir montaj işlərinin tamamlanması 
üçün rəqəmsal video montaj masasının, rəng və səsyazma işlərinin, mastering, 
mixing və s. edilməsi üçün səsyazma studiyasının icarə xidmətlərinin satın 
alınması.

Malların (işlərin və xidmətlərin) çatdırılmasının icra müddəti müqavilə imza-
landığı gündən 2022-ci il mayın 1-nə qədərdir.

Tender iştirakçılarına təklif edilir ki, dövlət satınalmalarının https://eten-
der.gov.az/ vahid internet portalına (portal) elektron imzaları vasitəsilə daxil 
olsunlar və tender haqqında ətraflı məlumatı əldə etsinlər. Müqaviləni yerinə 
yetirmək üçün tender iştirakçıları lazımi maliyyə və texniki imkanlara malik ol-
malıdırlar. Tenderdə iştirak etmək istəyən təşkilatlar müəyyən məbləğdə iştirak 
haqqını göstərilən hesaba köçürdükdən sonra müsabiqə üçün təkliflərini portal 
vasitəsi ilə təqdim edə bilərlər. Tenderdə iştirak etmək istəyənlər 150 (bir yüz 
əlli) manat məbləğdə iştirak haqqını göstərilən hesaba köçürməlidirlər.

İştirak haqqı heç bir halda geri qaytarılmır.
VÖEN- 1300048781
 H/h- AZ84AIIB38030019443400217104
Bank- “Kapital Bank” ASC-nin C.Cabbarlı filialı
Kod- 200048
M/h- AZ37NABZ01350100000000001944
VÖEN- 9900003611
S.W.I.F.T. AIIBAZ2X
İddiaçılar tenderdə iştirak üçün aşağıdakı sənədləri təqdim etməlidirlər:
- tenderdə iştirak haqqının ödənilməsi barədə bank sənədi;
- iddiaçının tam adı, hüquqi statusu, nizamnaməsi, qeydiyyatdan keçdiyi 

ölkə və rekvizitləri; 
- tender təklifi (zərflərin açıldığı tarixdən sonra ən azı 30 bank günü 

qüvvədə olmalıdır);
- tender təklifi dəyərinin 1 faizi həcmində bank təminatı (zərflərin açıldığı 

tarixdən sonra ən azı 60 bank günü qüvvədə olmalıdır);
- Azərbaycan Respublikasında vergilərə və digər icbari ödənişlərə aid 

yerinə yetirilməsi vaxtı keçmiş öhdəliklərin olmaması haqqında müvafiq vergi 
orqanından arayış; 

- iddiaçının son bir ildəki fəaliyyəti haqqında vergi orqanları tərəfindən 
təsdiq olunmuş maliyyə hesabatının surəti; 

- iddiaçının son bir ildəki maliyyə vəziyyəti haqqında bank arayışı; 
- digər sənədlər: analoji işlərin yerinə yetirilməsinə aid iddiaçının potensial 

imkanları haqqında məlumat.
Satınalma müqaviləsinin yerinə yetirilməsinin təminatı tələb olunmur.
Sənədlər Azərbaycan dilində tərtib olunmalıdır (xarici dildəki tender təklifləri 

Azərbaycan dilinə tərcümə edilməlidir). İddiaçılar tenderlə bağlı sualları portal 
vasitəsilə satınalan təşkilata ünvanlaya bilərlər.

Tender proseduru “Dövlət satınalmaları haqqında” Qanuna uyğun 
keçiriləcəkdir.

İddiaçılar tenderdə iştirak üçün yuxarıda göstərilən sənədləri 19 iyul 2021-ci 
il saat 17.00-a, tender təklifi və bank təminatı sənədlərini isə 29 iyul 2021-ci il 
saat 17.00-a qədər portal vasitəsilə təqdim etməlidirlər. 

İddiaçıların təklifləri 30 iyul 2021-ci il saat 17.00-da açılacaqdır.
İddiaçılar açılışın nəticələri ilə portal vasitəsilə tanış ola bilərlər.
Qeyd- tenderdə iştirak, tenderin qiymətləndiriliməsi və digər bütün prose-

durlar yalnız elektron qaydada portal vasitəsi ilə aparılır.
Tender komissiyası

Avro – 2020 futbol bayramı, 
iki günlük fasilədən sonra çempio-
natın 8/1 finalının daha gərgin və 
maraqlı qarşılaşmaları ilə davam 
etdi. İyunun 26-da keçirilən ilk qar-
şılaşma – Danimarka-Uels matçı 
Azərbaycanın futbol azarkeşləri 
üçün də böyük maraq doğururdu, 
çünki bu cütün qalibi növbəti gün 
baş tutacaq Hollandiya – Çexiya 
qarşılaşmasının qalibi ilə Bakının 
Olimpiya stadionunda yarımfinala 
vəsiqə uğrunda mübarizə apara-
caq. 

Danimarka Uelsə təsəlli 
qoluna da şans vermədi 

Danimarka pley-offda Uelslə 
Amsterdamda “Yohan Kroyf 
stadum”da qarşılaşdı. Qrup 
mərhələsindəki oyunlardan sonra 
bu matçın favoriti danimarkalılar 
idi. Danimarkalıların Belçika millisi 
ilə oyununu xatırlayanlar varsa, bu 
qarşılaşmada Danimarka millisinin 
əzmkar oynunun təəssüratlarını 
yəqin ki, unutmayıblar. Əlbəttə, 
finlərlə oyunda danimarkalıların ka-
pitanı Eriksenin başına gələn qəfil 
hadisə olmasa, çətin onlar Finlandi-
ya millisinə məğlub olacaqdılar. 

Qrup mərhələsində olduğu 
kimi, Danimarka yığma komandası 
ilə qarşılaşmada da Aron Remzi 
ilk dəqiqələrdən birinci hissənin 
ortalarına qədər komandasının 
ən fəal oyunçularından biri oldu. 
Britaniyalılar hətta qola da yaxın 
oldular. Uelslilərin lideri Qaret Beyl 
rəqib meydançasında yoldaşların-
dan ötürmə alandan sonra iki dəfə 
Kasper Şmeyxelin qapısına kifayət 
qədər təhlükəli zərbə vurdu. 

Bundan dərhal sonra Da-
nimarka millisi təşəbbüsü ələ 
aldı. Oyunun 27-ci dəqiqəsində 
danimarkalıların ən fəal oyun-
çularından olan Kasper Dolberq 
əlinə düşən fürsəti boşa vermədi: 
forvard cərimə meydançasına daxil 
olmadan möhtəşəm zərbə ilə topu 
qapının uzaq küncünə göndərdi. 
Qol, Danimarka –1, Uels – 0.

Birinci hissənin bu məqamına 
qədər müdafiə futbolu nümayiş 
etdirən Uels millisi artıq hücuma 
keçmək məcburiyyətində qaldı. Da-
nimarka millisi isə çevik və konkret 
oyun nümayiş etdirirdi. Elə buna 
görə də ikinci hissə başlayandan 3 
dəqiqə sonra Dolberqin ikinci qolu 

ilə hesab 2-0 oldu. Danimarkalıların 
heyətində son dərəcə fəallığı ilə 
diqqət çəkən müdafiəçi Mehle də 
zəhmətinin bəhrəsini gördü. Oyu-
nun əsas vaxtının qurtarmasına 2 
dəqiqə qalmış Mehle komandasının 
üçüncü qolunu vurdu. Oyunun ən 
sürətlilərindən olan Breytueyt isə 
əlavə olunmuş vaxtda fərqlənərək 
hesabı Uels millisi üçün rüsvayçı 
həddə çatdırdı – 4-0. Beləliklə, 
Avro – 2020-nin 4/1 final qarşılaş-
masını Azərbaycanın paytaxtında 
keçirəcək iki komandadan biri Dani-
marka milli komandası oldu. 

Videoassistent 
sensasiyaya  

imkan vermədi
İyunun 26-da Avro – 2020-nin 

pley-offunda növbəti qarşılaşma 
İtaliya millisi ilə Avstriya yığma 
komandası arasında keçirildi. Qar-
şılaşmadan əvvəl də məlum idi ki, 
Roberto Mançinin yetirmələrinə bu 
matç qrup mərhələsində keçirdikləri 
oyunlar kimi asan olmayacaq. Oyu-
nun elə ilk dəqiqələrindən avstri-
yalılar bu tezisi kəskin pressinqləri 
ilə təsdiqlədilər. Onlar italiyalılara 
rahat ötürmə alıb oyunu davam 
etdirməyə, baş məşqçinin taktiki 
göstərişlərinə dəqiq əməl etməyə 
bir an belə imkan vermirdilər. Birinci 
hissənin 15 dəqiqəsində Mançi-
nin komandası ümumiyyətlə topu 
özündə saxlaya bilmirdi. Avstriyalı-
lar çox aqressiv pressinq nümayiş 
etdirir və hətta qaydaları da bir 
neçə dəfə kobud şəkildə pozurdu-
lar.

Hətta belə bir təzyiq altın-
da da İtaliya millisi ilk hissədə 
15 dəqiqədə qapıya endirilən 
zərbələrin sayında rəqibi 
üstələyirdi: 4 –1. Ancaq ilk 15 
dəqiqəlik gərginlikdən sonra 
oyunun xarakteri dəyişdi. Avstriya 
müdafiəyə çəkildi. İtaliya bir qədər 
hücumların sayını artırdı. Birinci 
hissənin ikinci yarısında onlar topa 
yiyələnməkdə 63 faizlə tam üstün-
lüyü ələ aldılar. 

İkinci hissədə də italyanların 
topa yiyələnməkdə üstünlüyü 
davam etdi. Lakin avstriyalılar heç 
də daim müdafiədə oyunu başa 
vurmadılar və hətta ikinci hissənin 
ortasında Avro – 2020-nin sensa-
siyasını yazmağa yaxın oldular. 
Qarşılaşmanın 65-ci dəqiqəsində 
Arnautoviç başı ilə baxımlı bir 
qola imza atdı Lakin baş haki-
min videoköməkçisi “Skuadra 
Adzurra”nı məğlubiyyətdən “xilas 
etdi”. Avstriyalı qolu oyundankənar 

vəziyyətdən vurmuşdu. Beləliklə, 
əsas vaxt 0-0 başa çatdı. Qalibi 
müəyyənləşdirmək üçün təyin olun-
muş “over taym”ın 5-ci dəqiqəsində 
yenicə oyuna çıxmış Kieyza fərdi 
ustalığı sayəsində vurduğu qolla 
İtaliya millisini irəli çıxardı. Əlavə 
edilmiş vaxtın birinci hissəsinin 
sonunda Mançinin yenicə oyuna 
buraxdığı Matteo Pessini rəqibin 
qapısı qarşısında yaranmış qarşıq-
lıqdan istifadə edərək komandası-
nın ikinci topunu qapıdan keçirdi: 
İtaliya – 2, Avstriya – 0.

 “Over taym”ın ikinci hisəsində 
avstriyalılar fədakar oyunları 

ilə bu məğlubiyyətlə barışmaq 
istəmədiklərini bütün imkanla-
rını nümayiş etdirməklə isbat 
etməyə çalışdılar. Oyunun 114-cü 
dəqiqəsində Almaniyanın “Ştutqart” 
klubunda forma geyinən Saşa 
Kalayjiç küncədən verilən ötürməni 
qola çevirdi. Lakin Avstriya millisinin 
bundan artığına gücü çatmadı. 

Həqiqətən, azarkeşlərinə əsl 
futbol həyəcanı və son dərəcə ma-
raqlı anlar yaşadan əla qarşılaşma 
oldu. Avstriya komandası göstərdi 
ki, İtaliya millisi ilə mübarizə apar-
maq və ona öz oyununu oynamağa 
imkan verməmək olar. Avstriya 
millisi bu qarşılaşmada həm də son 
11 oyunda qapısını toxunulmaz 
saxlamağı bacaran İtaliya millisinin 
bu statistikasına son qoydu və Don-
narummanı məyus edə bildi. 

Əlbəttə, bu, əsas nəticəni 
dəyişmədi. İtaliya Avro – 2020-
nin 4/1 finalına vəsiqəni təmin 
etdi. Bununla yanaşı, baş məşqçi 
Mançini bunu sələfi Vittorio Poççinin 
nailiyyətini üstələyərək, millisinin 
məğlubiyyətsizlik seriyasının yeni 
rekorduna imza atmaqla nail oldu. 
Avstriya isə turniri tərk etdi. Lakin 
qürurla və növbəti çempionatda daha 
yüksək nəticələr vəd edən bir koman-
da təəssüratı yaradaraq getdi.

Çexiya Avro – 2020-nin 
ilk sensasiyasını yazdı 
Avro –2020-nin pley-off 

mərhələsinin iyunun 27-də keçirilən 
ilk qarşılaşması Macarıstanın 
paytaxtı Budapeştdə keçirildi. 
Çexiya milli komandasının qrup 
mərhələsində nümayiş etdirdiyi 
futboldan sonra əminliklə demək 
olardı ki, “narınclar”a növbəti 
mərhələyə adlamaq elə də asan ol-
mayacaq. Doğrudur, hollandiyalılar 
matçın, hətta bəzi mütəxəssislərin 
fikrinə görə turnirin favoriti sayılırdı-
lar. Bizim üçün maraqlı olan isə, bu 
cütün hansının Bakıya Danimarka 
ilə qarşılaşmaya gələcəyi idi. 

Qarşılaşmanın birinci hissəsi 
tamamilə Çexiyanın planlarına 
uyğun keçdi. Baş məşqçi Yaroslav 
Şilqava komandasının müdafiəsini 
çox dəqiq və ağıllı qurmuşdu. Çexi-
ya millisi Frank de Burun komanda-
sının qapıçıdan başlayan hücum-
larını elə kəskin pressinqə məruz 
qoyurdular ki, Steklenburqun əksər 
hallarda topu rəqibin meydançasına 
vurmaqdan başqa çarəsi qalmırdı. 
Hollandiya komandasının əsas 
oyunçusu, kapitan Veynaldum ilk 
on dəqiqədə 4 ötürmədən yalnız 
birini ünvana çatdıra bildi. Praqma-

tik futbol nümayiş etdirən çexiyalılar 
isə öz oyunlarını oynamaqda elə də 
çətinlik çəkmirdilər. 

Oyunda mühüm məqamlardan 
biri 53-cü dəqiqədə holland 
hücumçu Malenin fərdi driblinqlə 
qapıçı ilə təkbətək çıxması oldu. 
Holland hücumçu qapıçı Vaçliki 
aldada bilmədi. Bu məqamda qol 
vurulsa bəlkə də hər şey başqa 
cür ola bilərdi. Lakin futbol bəzən 
özünün gözlənilməz məqamları ilə 
azarkeşlərinə həyəcan yaşatdığı 
üçün bəlkə də bu qədər sevilir. O, 
gözlənilməz məqam isə matçın 
55-ci dəqiqəsindən gəldi. Malenin 
məyus edən oyunundan sonra, top 
əks tərəfə – Patrik Şikə ötürüldü. 
İki il əvvəl İtaliyanın “Yuventus” 
klubuna 75 milyon avroya transfer 
edilən de Liqt Şiklə mübarizədə 
nə qarşısında yerə düşən topu 
saxlaya bildi, nə də özü ayaqda 
qala bildi. Yəqin hakimin rəqibin 
onu itələdiyini düşünüb oyunu 
saxlayacağını zənn edərək, holland 
futbolçu topu əli ilə kənara vurdu. 
Amma bu çox kobud bir səhv idi 
və rusiyalı hakim Sergey Karasyov 
əvvəl de Liqtə sarı, videoassisentin 
müdaxiləsindən sonra isə qırmızı 
vərəqə göstərib oyundan qovdu. 
De Burun komandası azlıqda qaldı 
və oyunun favoriti statusunu itirdi. 

Qəti demək olar ki, bu epizod 
matçın taleyini həll etdi. Bundan 
dərhal sonra Şilqavanın drujinası 
təzyiqi artırdı və 68-ci dəqiqədə 
cərimə zərbəsindən verilən hava 
ötürməsini Tomaş Kalas başı ilə To-
maş Qoleşə atdı. O isə iki metrdən 
bu ötürməni asanlıqla qola çevirdi: 
Hollandiya – 0, Çexiya –1. 

Ümumiyyətlə, hollandiyalılar az-
lıqda qalandan sonra onların oyun 
sistemi demək olar ki, pozuldu. Bu 
azmış kimi 80-ci dəqiqədə çexlər 
Patrik Şikin ikinci qolu ilə oyunun 
taleyini demək olar tam həll etdilər. 
Hollandiyalılar ikinci hissədə də qa-
pıya bir zərbə belə vurmadan qar-
şılaşmanı məğlub durumda başa 
vurdular. Çexlar tam ədalətli qələbə 
qazanaraq, Bakıda keçiriləcək tur-
nirin 4/1 matçında Danimarka millisi 
ilə görüşə vəsiqə qazandılar. 

Çempion Avro–2020-ni 
məğlub tərk etdi

Pley-offun super matçı kimi 
qiymətləndirilən Portuqaliya və 
Belçika millilərinin qarşılaşması 
gözlənildiyindən daha maraqlı və 
rəngarəng keçdi. Qrupdan 3-cü 
yerdə 8/1 finala yüksələn keçmiş 
Avropa çempionu həm titulunu 
qorumaq, həm də “ölüm qrupu”nda 
göstərdiyi aşağı nəticəni 
azarkeşləri qarşısında sığorta-
lamaq üçün bütün potensialını 
göstərməyə hazırlaşmışdı. 

Portuqaliyalılar qarşılaşmaya 
çox fəal başladılar. Əvvəlcə Dieqo 
Jota sol cinahdan hücuma atılaraq 
topa güclü zərbə endirdi. Top qapı 
çərçivəsindən kənara getdi. Yığma 
komandalarda vurduğu qolların 
sayına görə dünya rekordunu 
yeniləməyə can atan Kristiano Ro-

naldonun vurduğu effektli cərimə 
zərbəsini isə belçikalıların qapıçısı 
Tibo Kurtua dəf etdi. 

“Qırmızı şeytanlar” öz 
fürsətlərini birinci hissənin sonun-
da əldə etdilər. Portuqaliyalılara 
elə gəlirdi ki, rəqibləri onların hü-
cumlarından müdafiə olunmaqdan 
başqa bir şey düşünmürlər. 

Belçikalı Tomas Mane öz 
cərimə meydançalarının qarşısın-
da ələ keçirdiyi topu Torqan Azara 
ünvanladı. Torqan rəqibin cərimə 
meydançasına daxil olmadan topu 
qarşısıalınmaz zərbə ilə protuqa-
liyalıların qapısının sağ küncünə 
vurdu. Belçika –1, Portuqaliya –0. 

İkinci hissədə də oyun bu 
hesabla davam etdi. Qarşılıqlı 
hücumlarda portuqaliyalılar daha 
üstün görünürdülər. Lakin heç cür 
hesabı bərabərləşdirə bilmədilər. 
Matçın sonunda Portuqaliya millisi 
daha böyük qüvvəylə irəli atıldı, 
rəqib bəzi məqamlarda geri çəkilsə 
də hesabı qoruyub saxlaya bildi. 

Beləliklə, Belçika Torqan Azarın 
qolu ilə minimal qələbə qazan-
dı. Qapıçı Tibo Kurtua bir neçə 
fantastik seyvi ilə portuqaliyalılara 
sevinməyə imkan vermədi. Avropa 
çempionu beləcə 4 ildən artıq 
qərarlaşdığı fəxri kürsüdən endi-
rildi və Avro – 2020-də iştirakını 
məğlubiyyətlə başa vurdu. 

Avro – 2020-nin  
qol rekordlu matçı

Kopenhagen iyunun 28-də 
Avropa çempionatının daha 
möhtəşəm bir oynuna şahidlik etdi. 
Matç Luis Enrikenin yetirmələrinin 
aramsız hücumları ilə başladı. 
Xorvatiya millisi demək olar ki, ilk 
dəqiqələrdən topsuz oynayır və 
öz meydanına çəkilib müdafiə olu-
nurdu. İspanların yarımmüdafiəçisi 
Koke qapıçı ilə təkbətək çıxıb 100 
faizlik qol vəziyyətini reallaşdıra 
bilmədi. Xorvatlar çox çətinliklə 
ispanların meydanına keçə 
bilirdilər. Bu məqamda oyunun ən 
yaxşılarından olan Pedri rəqiblərin 
“köməyinə” gəldi. Qarşılaşma-
nın 20-ci dəqiqəsində heç kimin 
gözləmədiyi bir vəziyyətdə o topu 
geriyə – qapıçıya atdı. İspaniya 
millisi qapıçı Unay Somonun 

kobud səhvi üzündən kuryoz bir 
avtoqolla hesabda geri düşdü. 

Bir neçə dəqiqədən sonra 
özlərinə gələn Luis Enrike-
nin yetirmələri yenidən rəqibin 
müdafiəsini lərzəyə gətirməyə 
başladılar. Birinci hissənin sonuna 
yaxın Pablo Sarabiya cərimə 
meydançasından qarşısıalınmaz 
zərbə ilə hesabda bərabərliyi 
təmin etdi. İkinci hissədə İspaniya 
millisi Sesar Azpilikueta və Ferran 
Torresin qolları ilə hesabı 3 –1-ə 
çatdırdı. Güman etmək olardı ki, 
Xorvatiyanın təslim olmaqdan baş-
qa çarəsi qalmayıb. Lakin oyunun 
85-ci dəqiqəsində meydana yenicə 
çıxan Mislav Orşiç ispanların qa-
pısı önündə yaranmış qarışıqlıqda 
önünə düşən topu Unay Simonun 
qapısından keçirdi və hesabı 3 –2-
yə endirdi. Amma bu da son olma-
dı və oyuna əlavə edilmiş vaxtın 

2-ci dəqiqəsində Mario Paşaliç əla 
baş zərbəsi ilə qarşılaşmanı əlavə 
vaxta daşıdı. 

Hər biri 15 dəqiqədən ibarət 
olan overtaymda İspaniya yığması 
yenidən birinci hissədə nümayiş 
etdirdiyi möhtəşəm oyununa qa-
yıtdı. Yenicə meydana çıxan Dani 
Olmanın iki əla ötürməsi ilə əvvəl 
Alvaro Morata, 3 dəqiqə sonra 
isə overtaymda meydana çıxan 
Mikel Oyarzabal çılğın xorvatiyalı 
azarkeşləri sükuta qərq etdilər. Qa-
lan vaxtda isə xorvatların oyunda 
yeni çevriliş etməyə nə gücü, 
nə də imkanları qaldı. Beləliklə, 
İspaniya – Xorvatiya matçı 5-3 he-
sabı ilə başa çatdı və hələlik Avro 
–2020-nin ən məhsuldar oyunu 
kimi tarixə düşdü. 

4/1 finala yüksələn İspaniya 
millisinin bu mərhələdə rəqibi 
Fransa və İsveçrə qarşılaşmasının 
qalibi olacaqdı. Dünya çempionu 
Fransa İsveçrə ilə qarşılaşma-
nın favoriti sayılırdı. Lakin bu, 
heç demə kağız üzərində və 
düşüncələrdə belə imiş…

Dünya çempionu çökdü
Qarşılaşmanın elə ilk 

dəqiqələrindən aydın oldu ki, 
İsveçrə millisi Fransanın dünya 
çempionu titulu qarşısında heç 
də geri çəkilmək, asanlıqla təslim 

olmaq fikrində deyil və bu oyuna 
yalnız qələbə üçün çıxıb. Niyə də 
olmasın? 

Artıq qarşılaşmanın 16-cı 
dəqiqəsində Didye Deşamın 
komandası qapısında gözlənilməz 
qol gördü. Stiven Çuberin əla 
ötürməsindən sonra hamıdan 
yüksəyə tullanan Haris Seferoviç 
başla vurduğu baxımlı qol Fransa-
nı məğlub duruma saldı. Fransızlar 
hesabı bərabərləşdirmək üçün 
aramsız hücumlara başaldılar. 
Kilian Mbappe və Andrie Rabyotun 
zərbələri hədəfə düşmürdü. 

Komandalar ikinci hissəyə 
də bu hesabla başladılar. Dünya 
çempionları oyunda üstün olsa-
lar da hücumları elə də kəsərli 
deyildi. Üstəlik qarşılaşmanın 55-ci 
dəqiqəsində fransızların qapısına 
11 metrlik cərimə zərbəsi təyin 
edildi. İsveçrəli Oskar Rodrige-
sin vurduğu topa əla reaksiya 
göstərən qapıçı Loris komandasını 
ikinci qoldan xilas etdi. 

Qapıçının bu fədakar oyunu 
sanki fransızları hərəkətə gətirdi. 
Bundan 8 dəqiqə sonra Fransa 
millisi Kərim Benzemanın qolları 
ilə 2 – 1 irəli çıxdı. Kərimin birinci 
qolu xüsusilə çox gözəl alındı və 
stadionu ayağa qaldırdı. İrəli çıxan 
fransızlar Pol Poqbanın rəqib 
qapısının “doqquzluğuna” vurduğu 
möhtəşəm qolla hesabı 3 –1-ə 
çatdırdılar. Amma bu sevinc sona 
qədər uzanmadı.

İspanlarla oyunda xorvatlara 
hesabı bərabərləşdirmək üçün 5 
dəqiqə lazım gəlmişdisə, İsveçrə 
millisinin hələ 15 dəqiqəsi var idi. 
Oyunun 81-ci dəqiqəsində yenə 
Seferoviç əla baş zərbəsi ilə hesab 
arasındakı fərqi minimuma endirdi: 
3 – 2. Doqquz dəqiqə keçmiş, 
vurduğu bir qolu oyundankənar 
vəziyyətə görə hesaba alınmayan 
Mario Qavranoviç kapitan Caka-
dan gözəl ötürmə aldı və fransız-
ların müdafiəsindəki qarışıqlıqdan 
istifadə edib güclü zərbə ilə topu 
qapının sol küncünə göndərdi. 
Lorisin sıçrayışı fransızları qol-
dan xilas edə bilmədi və qalibi 
müəyyənləşdirmək üçün əlavə 
vaxt müəyyənləşdirildi. 

Əlavə vaxtda Deşamın 
drujinası qola yaxın idi, lakin nə 
Mbappe, nə də Kərim Benze-
manı əvəzləyən Olivye Jiru öz 
məqamlarından yararlana bildilər. 
Qalibi müəyyənləşdirmək üçün 
növbə 11 metrlik zərbələrə keçdi. 
İlk 9 zərbənin hamısı hədəfə dəqiq 
vuruldu. Növbə qarşılaşmada heç 
nə ilə yadda qalmayan Mbappeyə 
çatdı. Fransızların ulduz futbolçu-
sunun vurduğu zərbəni Yan Som-
mer çevik sıçrayışla dəf etdi. Bəli, 
bu artıq Avro –2020-nin sensasi-
yasi idi. Dünya çempionu Fransa 
millisi çökdü. İndi İspaniya ilə 4/1 
finalda İsveçrə millisi qarşı-qarşıya 
gələcəklər. 

Dünən isə 8/1 finalın sonuncu 
iki qarşılaşması keçirildi. İngiltərə 
millisi Almaniya yığma komandası-
nı, İsveç millisi isə Ukrayna yığma 
komandasını qəbul edirdi.

Həmin gün Avro – 2020-nin 
daha bir favoriti turnirdən kənarda 
qaldı. Londonun məşhur Uembli 
stadionunda İngiltərə millisi Rahim 
Sterlinq və Harri Keynin qolları 
ilə Almaniya yığma komandası 
üzərində 2 – 0 hesablı inamlı 
qələbə qazanaraq 4/1 finala vəsiqə 
qazandı. Bu haqda hesabatı 
növbəti sayımızda dərc edəcəyik. 

İlqar RÜSTƏMOV,  
“Xalq qəzeti”

Dünya və Avropa çempionları 
Avro – 2020-dən kənarda qaldılar

